
GOUVÈNÈ CUOMO ANONSE $40 MILYON POU GOUVÈNMAN LOKAL YO FÈ REPARASYON NAN WOUT 

YO  

 

Fon yo pral ede Minisipalite yo rekipere apre dega yo ak amelyore enfrastrikti Transpòtasyon 

Gouvènè Andrew M. Cuomo jodia a te anonse $40 milyon nan finansman Leta pou ede gouvènman lokal 

fè reparasyon ki nesesè nan gwo wout ak pon yo apre ivè eksepsyonèl nou te genyen ane sa a. Fon sa a, 

te pase kòm yon pati nan Bidjè ki anvigè pou ane 2014-15, se yon alokasyon espesyal yon sèl fwa pou 

komplimante $438 milyon nan sipò Leta ki egziste pou enfrastrikti transpòtasyon lokal. Tout konte, vil, 

bouk ak vilaj yo pral resevwa asistans kapital atravè pwogram nan. 

 

“Ivè ki sot pase a te maltrete enfrastrikti New York, men, eta a kanpe pou l ede minisipalite yo fè 

reparasyon ki nesesè pou wout ak pon nou yo repare kòmsadwa ak bonjan sekirite pou chofè yo,” 

Gouvènè Cuomo te deklare. “Resous sa yo prale byen lwen nan ede gouvènman lokal yo mete 

enfrastrikti yo kanpe byen solid pou pwochen ivè ka p vini an, pou fè New York vin pi rezistan ak an 

sekirite pou tout moun.” 

 

Sezon ivè 2013-14 la te patikilyèman yon pinisyon, Gouvènè Cuomo te deklare yon eta ijans pandan wit 

fwa e plizyè wout avèk pon te gen domaj nan pave yo akòz ravaj tanperati frèt yo. Lokalite yo ap kapab 

itilize fon sa a nan pwojè kapital pou repare ak amelyore enfrastrikti ak konplete pwogram konstriksyon 

santral yo. Pou ede prepare pou pwochen tanpèt, pavman wout ki pi solid ak pwojè kouvèti se depans ki 

elijib.  

 

Prezidan Asanble a Sheldon Silver te deklare konsa, “ Bidjè sa a kontinye angajman eta a pou l fè 

envestisman ki nesesè nan enfrastrikti transpòtasyon gouvènman lokal nou an keseswa wout ak pon 

oswa sistèm transpò piblik yo. Angajman finansman sa yo esansyèl pou ekonomi nou an ak sekirite 

vwayajè piblik yo. Li pèmèt minisipalite yo gen lajan tou pou ede kenbe lari ak wout yo ak peye pou 

depans reparasyon move tan ivè ane sa a te lakoz.” 

 

Senatè Joe Robach te deklare,” Mwen te tande plizyè elektè, biznis ak lòt ofisyèl piblik ki te eksprime 

enkyetid yo konsènan isaj wout piblik yo konpare avèk lòt sezon ivè ki pase yo. Lajan anplis sa a pral 

diminye fado gouvènman lokal yo pral santi lè ya p fè bidjè pou reparasyon wout, e li patikilyèman 

enpòtan pou gouvènman eta nan pati nò a, kote rezidan yo depann anpil sou wout ki an sekirite sou yon 

baz regilye.” 

 

Sibvansyon pou rekiperasyon ivè ekstrèm nan pral repati swivan fòmil ki dejà la pou èd lokal (Pwogram 

Konsolidayson Amelyorasyon Otowout ak Ri Lokal yo oswa CHIPS; the Consolidated Local Street and 

Highway Improvement Program, or CHIPS). Pou w gade alokasyon Finansman Kapital Tanperati Exstrèm 

nan pa Konte, klike isit la.  

### 

 

Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


